
GOUVÈNÈ CUOMO ANONSE REPRESYON NAN TOUT ETA SOU CHOFÈ KI 
DISTRÈ AK AFEBLI KAP KONDWI PANDAN WIKENN JOU MEMORIAL LA 

 

Gouvènè Andrew M. Cuomo te anonse ke lapolis eta ak ajan lokal kap fè respekte lalwa 
yo pral ogmante patwouy pou konbat chofè ki distrè ak afebli kap kondwi pandan 
wikenn jou memoryal soti nan vandredi, 22 me pou rive lendi 25 me.  

“Asire sekirite otomobilis ansanm avèk pasaje yo sou wout New York yo se premye 
priyorite administrasyon sa a e kondwi sou enfliyans oswa pandan yo distrè pap tolere 
tou senpleman,” Gouvènè Cuomo te deklare. “Mwen ankouraje tout otomobilis yo pou 
yo rete ansekirite pandan wikenn Jou Memoryal la epi pou pran prekosyon lè yo dèyè 
volan.”  

Sipè-entandan Lapolis Eta New York Joseph A. D’Amico te deklare, “Kòm nap sonje 
gason ak fi yo ki te peye sakrifis final la pou defann peyi nou an, nou ankouraje 
otomobilis yo pou yo kondwi ansekirite. Nap fè otomobilis yo sonje pou yo mare senti 
yo, obeyi vitès limit, epi depoze nenpòt aparèy elektwonik lè yo dèyè volan. Si ou 
planifye pou bwè, chwazi yon chofè ki gen tèt klè pou kondwi w lakay ou pou kenbe w 
ansekirite sou wout nou yo. Twoupè yo pral vizib anpil pandan tout wikenn nan.”  

Daprè Administrasyon National Highway Safety, kondwi sou enfliyans touye plis pase 
10,000 moun chak ane.  

Chofè mèt tann pou yo wè plis twoupè sou prensipal otowout pandan deplwaman sa. 
Twoup yo pral sèvi avèk toulède machin polis eta ki make ak sa ki kache idantite 
machin kontwòl sikilasyon an (CITE) kòm yon pati nan operasyon an nan fason pou 
idantifye pi fasilamn chofè yo kap itilize aparèy avèk men yo pandan yap kondwi. 
Machin CITE yo pral pèmèt twoupè yo pi byen obsèse vyolasyon yo nan kondwi. 
Machin sa yo melanje avèk machin ki nan lari a chak jou men yo san ekivòk tankou 
machin ijans yon fwa limyè ijans lan aktive.  

Nan wikenn Jou Memoryal la nan ane 2014 Twoupè Eta yo te arete plis pase 235 moun 
paske yo tap kondwi pandan yo te entoksike e yo te bay plis pase 12,000 
kontravansyon. 
 
Efò ranfòsman sible sa finanse pa Komite Sekirite woutyè Gouvènè a ak SISPANN-
DWI, yon pwogram sekirite woutyè global ak finansyèman otonòm ki pèmèt patisipan 
nan konte yo kalifye pou retou tout kontravansyon ki kolekte pou aklòl ak ofans trafik ki 
gen rapò avèk dwòg.  

